
Pyragy PYRAGY

(aýdym)

Gündogaryň danasy
Magtymguly Pyragy.
Göwünleriň sönmejek
Baky parlak çyragy.

Beýik türkmen binasy
Berkarardyr synasy.
Danalaryň danasy
Magtymguly Pyragy.

Jemşit jamy jöwherdir,
Lagly merjen, göwherdir.
Reňbe-reňdir, dürdendir,
Magtymguly Pyragy.

Göwünlermiz hoş bolar,
Gaýgy-gussa daş bolar.
Pähim-paýhas baş bolar,
Keramatdyr – Pyragy.

Saýrar şahyr dahany,
Haýran eder jahany,
Türkmenistan bahary –
Magtymguly Pyragy.

